
Tavsiyanoma O’zbekiston Respublikasi Vazirlar Mahkamasining 2008 yil
16 sentyabrdagi Ne 209 qarori ko’rsatmasi asosida tayyorlangan hamda
«Samarqand gishlog xo’jalik instituti» va «Qashqadaryo boshoqli don ekinlari
seleksiyasi va urug’chiligi ilmiy-tadqiqot instituti» ilmiy kengashlari tomonidan
nashrga tavsiya etilgan.

Tuzuvchilar: P.X.Bobomirzaev, N.Xalilov, Z.F.Ziyodullayev

Tavsiyanomada sug‘oriladigan erlarda gattiq bug‘doyni etishtirish
texnologiyasini elementlari va urug‘chiligi bayon etilgan.

KIRISH

Ma’lumki, O’zbekistonda bug’doyning ikki turiga mansub navlari ekib
kelinmoqda. Bug’doyzorlarning asosiy gismida yumshoq bug’doy (Triticum
aestivum) juda oz qismida qattiq bug’doy (Triticum durum) yetishtirilmoqda.
Mamlakatimizda Davlat reyestriga kiritilgan qattiq bug’doy navlari asosan
bahori va duvarakdir. Bu xususiyati hamda donning sifati yuqoriligini, xarid
narxlari yumshoq bug’doynikidan 30-50 % qimmatliligini hisobga olsak ular
tobora rivojlanayotgan makaron —konditer sanoati ehtiyojiga to’liq javob beradi.
Qattiq bug’doy doni makaron mahsulotlari va konditer sanoatida ishlatiladigan
asosiy xomashyodir. Bunda qattiq bug’doy tovar donining texnologik sifati
yugqori bo’lishi talab etiladi. Tovar qattiq bug’doyning xarid bahosi yumshoq
bug’doyniki kabi 1-2-3-4 sinf bo’yicha belgilanadi. O’zbekiston Respublikasi
Vazirlar Mahkamasining 2013 yil 29-maydagi 147-son bilan tasdiglangan
qaroriga asosan boshogli ekinlar donining xarid narxlari narxnomasi bo’yicha 1 t
qattiq bug’doyning xarid bahosi 1 sinfga 623490 so’m, 2-sinfga 549890 so’m,
3-sinfga 500270 so’m, 4-sinfga 380000 so’m. Bu ko’rsatgichlar tegishli holda
yumshoq bug’doy uchun: 519090; 441430; 380000; 339960 so’mni va 5 sinf
qattiq va yumshoq bug’doy 314330 so’mni tashkil etadi yoki qgattiq bug’doyni
xarid bahosi barcha sinflar uchun yuqoridir. Bu qattiq bug’doy yetishtirishning
aynigsa, 1 sinfga mansub qattiq bug’doy donining iqtisodiy samaradorligini
ko’rsatadi. Keyingi ikki yilda dunyoda qattiq va yumshoq bug’doy donining
xarid narxi sezilarli darajada oshdi. Qattiq bug’doy yetishtirish maydonlarini
kengaytirilishi respublikamiz iqtisodiyotiga ijobiy tasir ko’rsatadi.

Hozirgi vaqtda ham xalgaro bozorda qattiq bug’doyning sifatli doniga
bo’lgan talab to’liq qondirilmayapti, bu esa ulaming narxi oshishiga olib
kelmoqda. Masalan 1 tonna sifatli qattiq bug’doy doni 4 tonna makkajo’xori
doniga ekvivalent hisoblanadi. O’zbekistonda esa qattiq bug’doy doni noyob
hisoblanib, unga bo’lgan talab qator yillardan beri qondirilmay kelmoqda.
Keyingi yillarda respublikamizda bug’doy yetishtirish bo’yicha sezilarli
darajalarda muvafaqiyatlarga erishildi, ammo yetishtirilgan barcha bug’doy
donining sifati davlat andozalariga javob beradi deb bo’lmaydi.

Hozirgi kunda Respublikamizda sug’oriladigan va lalmikor yerlarda kuzgi
muddatlarda ekish uchun  davlat reyestriga kiritilgan qattiq bug’doyning
navlariga ixtisoslashgan alohida urug’chilik va fermer xo’jaliklarning
bo’lmaganligi hamda respublika migyosida qattiq bug’doy urug’chiligiga etibor
berilmaganligi, uning ilmiy asoslangan yetishtirish texnologiyasi ishlab
chigilmaganligi tufayli to’liq 0’z 0’mini topmagan.

Qattiq bug’doy navl rini sug’oriladigan yerlarda o’stirish uchun eng
qulay mintaqa respublikamizning janubiy Qashqadaryo, Surxondaryo viloyatlari
hisoblanadi. Chunki bu mintaqalarning havosi quruq va issiq, fotosintetik
radiasiya yuqori, samarali harorat yig’indisi ham ko’p bo’lib qattiq bug’doy
donidagi ogsil, kleykovina miqdori, umuman don sifatining yuqori bo’lishiga
ta’sir ko’rsatadi. Qattiq bug’doy yumshoq bug’doyga nisbatan garmsellarga,

havoning qurugligiga, qirg’oqchilikka, yuqori haroratga chidamlirog, sariq zang
va qorakuya kasalliklari bilan kam zararlanadi, pishganda donlari to’kilib
ketmaydi (P.X.Bobomirzayev, 1998).

Hozirgi vaqtda mamlakatimizda va shuningdek xorijiy davlatlarda non
bulka mahsulotlarini istemol qilish kamayishi bilan makaron mahsulotlarini
istemol qilish tez o’sishi kuzatilmoqda, ayniqsa bu yaxshi rivojlangan
mamlakatlarga xosdir. Masalan, Amerika Qo’shma Shtatlarida oxirgi 5 yilda
makaron mahsulotlarini istemol qilish bir barovar oshgan, anologik tendensiya
Yaponiya, Angiliya va Fransiyada ham kuzatiladi. Makaron mahsulotlarga
bo’lgan talablarning oshishi birinchi navbatda yugqori istemollik xususiyatlari,
oziglik qimmatliligi, taamining yaxshiligi, uzoq vaqt saqlanishi va
tayyorlanishining oddiyligidir.

Qattiq bug’doy mahsulotlari ayniqsa yosh organizmlarga bolalarga, yosh
parrandalarga va boshqa hayvonlarga zarurdir. Bu esa, uning yuqori ogsilligi,
aminokislota tarkibining eng yaxshiligi, kraxmal miqdorining kamligi va
dekstrinni yuqori miqdorda saqlashi bilan bog’liqdir.

Mamlakatimizda kuzda ekiladigan qattiq bug’doy ulushining kamayib
borayotganligi tasodifiy emas. Qattiq bug’doyning yetishmasligi sababli
makaron va boshqa 0ziq-ovqat mahsulotlari tayyorlashda yumshoq bug’doyning
shaffof (kuchli) navlari donidan foydalanilmoqda.Har bir uy bekasi uning
natijasini yaxshi biladi. Makaron, vermishel va yorma qaynatilganda bo’z tusga

kira boshlaydi, ular bo’shashib va bir-biriga yopishib qoladi. Shu boisdan uning
sifati haqida gapirmasa ham bo’ladi. :

Respublikada yumshoq bug’doy yetishtirish agrotexnologiyasi bo’yicha

ishlar 0’zoq tarixga ega bo’lib, bu sohada sezilarli muvaffagiyatlarga erishilgan
bo’lsada, qattiq bug’doy to’g’risida bu narsani aytish qiyin. Respublikamizda
sug’oriladigan yerlarda ekish uchun qattiq bug’doyning 7 ta navlari davlat
reyestriga kiritilgan. Bu navlarning hammasi biologik bahori va duvarak, gishga
chidamliligi esa kuzgi bug’doynikidan past. Ammo, qattiq bug’doy navlarining
issiqqa, qirg’oqchilikka va kasalliklarga chidamliligi yumshoq bug’doynikidan
yuqori bo’ladi. O’zbekiston tabiiy sharoiti uchun moslashgan bir necha navlari
yaratilgan bo’lishiga qaramay, bu navlarning ekin maydonlari juda kam va
respublikaning bu manbaga bo’lgan talabini qondira olmaydi. Vaholanki,
Respublikamizda qattiq bug’doyni yetarli miqdorda yetishtirishning ilmiy va
amaliy imkoniyatlari mavjud.

Respublikamizning Davlat nav sinash uchastkalari stansiyalari va
ko’pgina fermer xo’jaliklarida o’tkazilgan tajribalar qattiq bug’doy ham
sug’oriladigan yerlarda ilmiy asoslangan texnologiyasi bo’yicha o’stirilganda
hosildorlik bo’yicha yumshoq bug’doydan qolishmasligini gektaridan 55-65 s
don olinishini ko’rsatdi. Tajribalarda esa, fermer xo’jaliklarda qattiq bug’doydan
makaron sanoati talablariga javob bera oladigan, texnologik sifati yuqori don
yetishtirish mumkinligi isbotlandi.



Qattiq bug’doy (T. durum Dusf), maydoni jihatdan yumshoq bug’doydan
keyin ikkichi o’rinda turadi. Asosan bahori shakllari keng tarqalgan. Duvarak,
kuzgi shakllari keyingi yillarda yaratilmoqda va ulami ekiladigan maydonlari
unchalik katta emas. Uning boshog’i yirik, boshogda boshoqchalar zich
joylashgan, kesimi kvadrat, yonlari sigiq bo’ladi. Boshogning yon tomoni yuza
tomonidan kengrog, boshoglari qiltigli, giltiglari boshoqdan uzunroq hamda
parallel joylashgan. Boshoqcha va gul qobiglarining uzunligi bir xil. Boshoq
qobiglarida yaqqol ifodalanib turadigan va qirra tubidan boshlanib shishlar
holida tugallanuvchi gul bor. Don to’liq gul qobiglari bilan o’ralgan. Shuning
uchun uning yanchilishi qiyin, to’kilib ketishga chidamli. Doni cho’ziq, yon
tomonlaridan siqgilgan, popukchasi yaqqol ifodalanmagan yoki bo’lmaydi.
Sindirib  ko’rilganda doni shishasimon. Donining ko’ndalang kesimi
burchaksimon. Poxolpoyasining oxirgi oralig’idagi boshoqqa taqalib turadigan
joyi to’lgan bo’ladi. Doni oq (sarigroq) yoki jigarrang gizil rangda bo’lib yirik.
O’rtacha 1000 ta donning vazni 35-55 g.

O’zbekistonning havosi quruq va issiq. Ayniqgsa, respublikaning issiq
janubiy mintaqalari sifatli gattiq bug’doy doni yetishtirishga juda qulay.

Mazkur tavsiyanomada qattiq bug’doy o’stirish texnologiyasi (eng magbul
o’tmishdoshlar, ekish muddatlari, me’yorlari, o’g’itlash va sug’orish tartiblari,
kasalliklar, zararkunandalar va begona o’tlarga qarshi kurash chora-tadbirlari )
bo’yicha mavjud malumotlar, o’stirish texnologiyasining ayrim elementlariga
bag’ishlangan. Samarqgand gishloq xo’jalik instituti, Qashgadaryo boshoqli don
ekinlari seleksiyasi va urug’chiligi ilmiy tadqiqot instituti olimlari tomonidan
sug’oriladigan yerlarda qattiq bug’doydan gektariga 60-70 s don yetishtirishga
imkon beradigan, ilmiy asoslangan, bug’doy o’stirish texnologiyasi ishlab
chiqildi.

Almashlab ekishdagi o’rni. Dalani begona o’tlardan tozalash ekish
oldidan nam to’playdigan sug’orishlami 0’z vagqtida o’tkazish, o’g’it solish,
tuprogni ekishga tayyorlash hamda qattiq bug’doyni optimal muddatlarda ekish
uchun o’tmishdosh ekin hosili ertaroq yig’ishtirib olinishi lozim.

O’zbekiston sharoitida sug’oriladigan yerlarda qattiq bug’doy hosili va
sifatiga o’tmishdoshlamning tasiri kam o’rganilgan. Sug’oriladigan yerlardagi
almashlab ekishlar uchun 50; 62 va 75 foiz maydonlami ajratib shundan 50 foiz
yoki ko’prog’i kuzgi bug’doy uchun ajratilishi mumkin.

Qattiq bug’doy sug’oriladigan yerlarda ekiladigan g’o’za, makkajo’xori,
kartoshka, sabzavot, poliz, yem-xashak ekinlari, ildiz mevalar, dukkakli don
ekinlari uchun yaxshi o’tmishdosh hisoblanadi.

Respublikada sug’oriladigan yerlarda almashlab ekishda g’o’zaning
hissasi tuproq sharoitiga ko’ra 40;50;60 foiz bo’lishi taklif qilinmoqda. Bunday
almashlab ekishda qattiq bug’doy ham katta o’rin egallaydi.

Tajribalarimiz  ko’rsatishicha, qattiq bug’doy yumshoq bug’doyga
nisbatan tuproq unumdorligiga, o’tmishdosh ekinga, mineral o’g’itga,
sug’orishga hamda ekishni optimal muddatlarda va meyorlarda o’tkazishga

umuman yuqori agrotexnologiyaga yani yuqori agrofonga talabchandir.
Tajribalarimizda o’tmishdoshlardan keyin ekilgan qattiq bug’doy hosili
variantlar bo’yicha gektaridan bug’doy + bug’doy (nazorat)-50,5 s;
beda+bug’doy-62,5 s; makkajo’xori + bug’doy-54,4 s; g’0’za + bug’doy-57.2 s;
no’xat + bug’doy-60,3 s; mosh+bug’doy-58,3 s; oraliq ekinlar (siderat ekinlar) +
bug’doy- 62,1 sentnerni tashkil etdi.

Tajribalarimiz natijalarida aniglanishicha, qattiq bug’doyni sug’oriladigan
yerlarda surunkasiga bir maydonda o’stirish, bedali almashlab ekishdagiga
nisbatan hosilni gektaridan 12 s, ko’p yillik o’tlarsiz almashlab ekishlardagiga
nisbatan 2,9-6,7 s kamaytirdi.

Qattiq bug’doydan keyin ekilgan g’0’za vilt bilan kam zararlanadi. Yaxshi
rivojlangan qattiq bug’doy, begona o’tlami maysalarni o’stirmaydi, yemni
ulardan tozalaydi.

Tajribalarning ko’rsatishicha, bahorgi don ekinlarini shu jumladan gattiq
bug’doyni ham surunkali ikki yil usma-ust o’stirish, kasallik va
zararkunandalarni, begona o’tlami ko’payib ketishiga, to’planishiga olib keladi
hamda hosildorlikni pasaytiradi.

Qattiq bug’doyni bug’doy, arpa va boshqa boshogli ekinlardan keyin
ekilganda hosildorlik sezilarli darajada pasayadi, donning texnologik sifat
ko’rsatkichlari yomonlashadi.

O’zbekistonda va Mustaqil Hamdo’stlik mamlakatlarida ekiladigan
ko’pchilik navlar qattiq bug’doyniki — melyanopus, leukurum, leukomelan va
gordeiforme turxillariga kiradi.

Kattiq bug’doyning sug’oriladigan  yerlarda ekish uchun daviat
reyestriga kiritilgan navlarining tavsifi.

Makuz-3. O’zbekiston donchilik ilmiy tekshirish instituti("Don" ilmiy ishlab
chiqarish birlashmasi)ning seleksion navi.

Mualliflar: Kovalev A.I, G’aybullayev S.G’, Kovalev Yu.A, Umarov D.T,
Katkova V.V.

2000 yildan Jizzax, Samarqand, Qashqadaryo, Surxondaryo viloyatlarining
sug’oriladigan yerlarida kuzgi muddatlarda ekish uchun Davlat reyestriga
kiritilgan..

Melyanopus turiga mansub. Biologik bahorgi.

Boshog’i oq, lansetsimon, ixcham, o’rtacha uzunlikda va zichlikda.Boshoq
qipig’i biroz tuklangan, lansetsimon, kuchsiz tomirlangan. Boshoq gipig’i
tishchasi to’g’ri, o’tkir. Yelkasi to’g’ri, gisqa. Choki yaxshi ko’rinadi. Qiltig’i
ingichka, arrasimon 8-10 sm uzunlikda, o’tkir burchak ostida joylashgan, to’g’ri.
Qiltig’ining ranggi to’q.

Doni o’rtacha kattalikda, oval-silindrsimon, sariq limon rangli, sayoz

ariqchali. 1000 ta donining vazni 38,4-39,1g.
O’rtaertapishar. O’zbekiston sharoitida 180-200 kunda pishadi. Qishga
chidamliligi yaxshi 5,0 ballga teng. 2000-2004 sinov yillarida o’rtacha don



hosildorligi sug’oriladigan sharoitda gektaridan 48,5-59,9 sentner, lalmikorlikda
23,2 sentnerni tashkil etdi.
Sinov yillari qishlog xo’jalik kasalliklari va hashoratlari bilan zararlanmadi.

Navning texnologik va makaron pishish sifati yaxshi.

Leukurum-21. P.P.Lukyanenko nomidagi Krasnodar gishloq xo’jalik
ilmiy tekshirish institutida Xarkovskaya 1 x Leukurum 283 n (Korund) navlarini
chatishtirish yo’li bilan yaratilgan.

2000 yildan Respublikaning sug’oriladigan yerlarida kuzgi ekish
muddatida Davlat reyestriga kiritilgan.

Qattiq bug’doy, biologik bahorgi.

Leukurum turiga mansub.

Boshog’i og, qiltigli, prizmasimon, o’rtacha uzunlikda va zichlikda.
Qiltig’i oq, arrasimon, dag’al, boshoqqa qarama-qarshi, uzun.

Doni oq, oval-uzunchog, shishasimon, burchaksimon. Ariqchasi chuqur
jipslangan. 1000 ta donning vazni 39,0 - 45,0 g gacha.

Past buyli navlar guruhiga mansub. Yotib qolish va to’kilishga bardoshli
5,0 ball.

O’zbekiston sharoitida yaxshi gishlaydi. Nav o’rta ertapishar, O’zbekiston
sharoitida 210-220 kunda pishadi.

1998-1999 sinov yillarida o’rtacha hosildorlik sug’oriladigan nav sinash
shoxobchalarida gektaridan 38,0-48,3 sentnerga teng.

Yugori hosil konkurs sinovida Namangan g’allachilik nav sinash
shoxobchasida — 54,5 sentner olindi. Qishloq xo’jalik kasalliklari sariq zang
bilan kuchsizdan o’rtacha darajagacha 10,0 — 33,0 % zararlandi.

Navning makaron va yorma sifati yaxshi.

Aleksandrovka. Uzun nav sinash shoxobchasi(Surxandaryo viloyati) va
O’zbekiston o’simlikshunoslik ilmiy tekshirish institutinig seleksion navi.

Meksika seleksiyasiga oid Oviachik-65 qattiq bug’doy navidan ko’p
marotaba yakkalab tanlash yo’li bilan yaratilgan.

Mualliflar: Uchuatkin A.K, Udachin R.A, Shaxmedov L.Sh, Ayrapetov
G.A.

1991 yildan Respublikaning sug’oriladigan yerlarida kuzgi muddatlarda
ekish uchun Davlat reyestriga kiritilgan..

Duvarak (biologik bahori). Melyanopus turiga mansub.

Boshog’i urchugsimon oq, tukli, uzunligi o’rtachadan yirikkacha, zich.
Yelkasi keng ko’tarilgan. Choki aniq. Qiltig’i uzun, tarqoq, qora.

Doni yirik, chuzunchoq-oval, sayoz arigchali. Donining asosi tukli. 1000 ta
donining vazni 42,0g.

Orrtaertapishar, vegetasiya davri 160-200 kun. Yotib qolish va to’kilishga
bardoshli 5,0 ball.0’zbekiston sharoitida yaxshi gishlaydi. Qishga chidamliligi 5,0
ball.

O’rtacha don hosildorligi Uzun nav sinash shaxobchasida sinov yillarida
gektaridan 51,3 sentnerni tashkil etdi, lalmikor sharoitda 12,9-22,9 sentnergacha.

Sinov yillarida un shudring bilan kam zararlanishi ko’zatildi, 14,0 foizgacha.

Navning texnologik sifati yaxshi: ogsil miqdori (protein) 14,7-18,2 foiz,
kleykovinasi-32,2-36,4 foizgacha. Navning makaronlik sifati yaxshi, umumiy
bahosi yaxshi 3,9-4,4 ball.

Karlik-85. O’zbekiston o’simlikshunoslik ilmiy tekshirish institutida,
murakkab duragay belgilaridan, ko’p marotaba tanlash yo’li bilan yaratilgan.

Mualliflar: Shaxmedov 1.Sh, Qurbanov G’.Q, Djumaxanov B.M.

2000 yildan Jizzax, Samarqand, Qashqadaryo, Toshkent viloyatlarining
sug’oriladigan yerlarida kuzgi muddatlarda ekish uchun Davlat reyestriga
kiritilgan..

Melyanopus turiga mansub. Biologik bahorgi.

Boshog’i qiltigsimon og,,silindrsimon, o’rtacha uzunlikdava zichlikda.
Qiltig’i uzun, qattiq, qora.

Doni o’rtacha Kkattalikda, to’q sarg’ish mevasimon-dumaloq, sayoz
ariqchali. 1000 donining vazni 38,4-45,8 g.

Past bo’yli navlar guruhiga mansub.O’rtaertapishar, vegetasiya davri 181-
209 kun. Yotib qolish va to’kilishga bardoshli 5,0 ball.O’zbekiston sharoitida

yaxshi gishlaydi. 2000-2004 sinov yillarida o’rtacha don hosildorligi
sug’oriladigan sharoitda gektaridan 40,8-59,5 sentner, lalmikorlikda 26,0
sentnerga teng.

Sinov yillari gishloq xo’jalik kasalliklari va hashoratlari bilan zararlanmadi.

Navning texnologik va makaronlik sifati yaxshi.
Istiglol.  Samarqand  qishloqg  xo’jalik institutida  Italiyaning
“Valgiorgio”navidan tanlash usuli bilan yaratilgan.

Mualliflar: Ravshanov Q, Hamdamov L.

2000 yildan Samarqand, Qashqadaryo, viloyatlarining sug’oriladigan
yerlarida kuzgi muddatlarda ekish uchun Davlat reyestriga kiritilgan.

Melyanopus turiga mansub. Biologik kuzgi.

Boshog’i prizmatik, o’rtacha uzunlikda, oq rangli. Qiltiglari boshog’idan
uzun, qora.

Doni yirik, oq, arigchasi o’rtacha oval-cho’zinchoq. 1000 ta donining vazni
44,5475 g.

Nav o’rtacha balandlikda. Yotib qolish va to’kilishga bardoshli 5,0 ball.
Qishga chidamli. O’rtacha don hosildorligi 45,2-47,4 sentner.Vegetasiya davri
198-204 kun.

Nav gishloq xo’jalik kasalliklari va hashoratlariga chidamli.

Nav yaxshi texnologik va makaronlik ko’rsatgichiga ega.

Krupinka. P.P.Lukyanenko nomidagi Krasnodar gishloq xo’jalik ilmiy
tadqiqot institutida, KN 1252h33/Alsly parus duragay populyasiyasi murakkab
duragay belgilaridan va individual tanlash yo’li bilan yaratilgan.



Mualliflar: Kostin V.V, Mudrova A.A, Bespalova L.A, Fomenko N.P,
Domchenko M.I, Kudryashev N.I, Alfimov V.A, Ablova I.B, Filobok L.P.

Qashqadaryo, Surxondaryo, Toshkent viloyatlari bo’yicha sug’oriladigan
yerlarida kuzgi muddatlarda ekish uchun Davlat reyestriga kiritilgan.

Leukurum turiga mansub.

Boshog’i silindrik, o’rtacha uzunlikda (6-7 sm), oq rangli.

Doni yirik, og, shishasimon, chuzinchog, 1000 ta donining vazni 45-49 g,
naturasi 780-820 g/1.

Nav yarimkarlik (balandligi 80-85 sm) yotib qolish va to’kilishga bardoshli
5,0 ball. Qishga va qurg’oqchilikka chidamliligi o’rtacha. O’rtapishar. Nav sariq
va qo’ng’ir zang hamda un shudring kasalliklariga chidamliligi bilan
xarakterlanadi.

Nav yaxshi texnologik va makaronlik ko’rsatgichiga ega.

Tuprogni ishlash. Sug’oriladigan yerlarda, qattiq bug’doy ekiladigan
maydonlarda tuprogni ishlash tizimi mintaqalaming tuprog-iqlim sharoiti,
o’tmishdoshlar, dalaning begona o’tlar bilan ifloslanganligi, tuprogning suv-
fizik, kimyoviy xossalari uning madaniylashganlik darajasi, haydalma gatlamni
tuzilishi va boshqa omillar hisobga olinib, ishlab chigiladi.

Qattiq bug’doy kuzda turli o’tmishdoshlardan keyin ekiladi. Shuning
uchun tuproq yozda, kuzda, kuz oxirida haydaladi. Tuproqni ishlashda haydalma
qatlamda, ildiz tizimi joylashgan asosiy qismda, namlik to’planishi va saqlanishi
uchun qo’lay sharoit yaratiladi, suv, oziglanish, havo va issiglik rejimlari
boshqarilishi, organik moddalarning parchalanishi, chirish jarayoni uchun qo’lay
sharoit yaratiladi. Tuprogni puxta ishlash o’g’itlar va urug’larning bir tekis
tagsimlanishini ta’minlaydi, ildiz tizimini haydalma qatlamda bir tekis
taralishiga va chuqur qatlamlarga kirib borishga qo’lay sharoit yaratadi, begona
o’tlarni, zararkunandalarni yo’q qiladi. O’simliklarni turli kasalliklar bilan
kasallanishini oldini olishga imkon beradi. Qattiq bug’doy haydash chuqurligini
oshirishga juda talabchan. O’tmishdosh ekin uchun haydalma gqatlamni
chuqurlashtirish va yuqori me’yorda organik o’g’itlar solish qattiq bug’doy
rivojlanishi uchun qo’lay sharoit yaratadi.

Yerni haydash chuqurligi tuproq qatlamining qalinligi, zichligi, almashlab
ekish dalalari hamda ulami o’t bosganligiga qarab tabaqalashtiriladi. Haydov
qatlamini chuqurlashtirish, suv zahirasini, aerasiyani, nitratlar va eriydigan
fosfatlar miqdorini oshirib. O’simlik yuqori hosil shakllantirishi uchun qo’lay
sharoit yaratadi.

Tuprogni ishlashda katta harajatlar gilinadi. Mexanizmlami me’yorida
ishlatmaslik, dalada agregatlarning ko’p yurishi, tuprogni zichlanishiga va
changsimon holga o’tishiga, o’g’itlar samaradorligining pasayishiga va nam
to’planishini kamayishiga olib keladi. Shuning uchun mexanizmlar bir yurishda
3-4 ishni bajarishi juda muhim.

O’zbekistonnnig sug’oriladigan yerlarida qattiq bug’doy ekiladigan
dalalar 25-27 sm chuqurlikda haydaladi. Ammo kam unum, qum va shag’al

qatlami mavjud yerlarda yer shunday chuqurlikda haydalishi kerakki, bundan
qum bilan shag’al yer betiga ajralib chigmaydigan bo’lsin. Yangi o’zlashtirilgan
yerlarda dastlabki ikki yilda haydash chuqurligi 20-22 sm dan oshmasligi kerak.
Keyingi yillarda haydov chuqurligi 2-3 sm dan oshirib boriladi.

Qattiq bug’doy ildizlari asosan haydalma qatlamda joylashadi. Shuning
uchun haydalma qatlam chuqurligini juda oshirish kutilgan natijani bermaydi.

Bedadan keyin qattiq bug’doy joylashtirilsa yemi asosiy haydashdan 10-
12 kun oldin, plugning ag’dargichlari olinib lemexlari o’tkirlanadi va yer ustki
qismi 5-6 sm chuqurlikda ana shu ag’dargich olingan plug bilan haydaladi.
Shunda bedaning ildiz bo’g’zi 5-6 sm chuqurlikda kesilib unuvchanligi
yo’qoladi, keyinchalik PYa-3-35 pluglari bilan 35-40 sm chuqurlikda ag’darib
haydaladi. Yer kuzda shudgorlanganda organik qoldiglar tuprogning chuqur
qatlamiga ko’miladi. Tajriba natijalari bu usulda haydalganda ildizni
minerallashuvi sekinlashganligini ko’rsatgan.

Qattiq bug’doydan yuqori hosil olishning muhim sharoitlaridan biri
o’tmishdosh ekinlarni yuqori agrotexnika sharoitida o’stirish va hosilni 0’z
vaqtida yig’ishtirib olishdir. Hosilni yig’ishtirish bilan yer darhol haydalishi
kerak. Bunda yer haydash bilan boronalash o’tkazilganda tuprogda namlik
yaxshi saglanadi, kesak hosil bo’Imaydi.

O’zbekiston sharoitida o’tmishdosh ekin hosili yig’ishtirilgandan keyin
darhol yer haydalmasa tuproq qo’rib ketadi va haydalganda yirik kesaklar hosil
bo’ladi. Bunday maydonlar ekishga 10-15 kun qolganda juyaklar yordamida
sug’orilsa yaxshi natija beradi. Bunda tuprogning mexanik tarkibiga qarab
sug’orish me’yorlari belgilanadi. Tuprogni ekishga tayyorlashda u mayda
kesakchali, ekish uchun yarogli holda bo’lishi zarur. Bunda dala tekis, tuproq
zichligi optimal, tuproqda diametri 1-5 sm bo’lgan kesakchalar 80%dan kam
50’lmasligi va 10 sm dan yirik kesakchalaming bo’lishiga yo’l qo’ymaslik
muhimdir. Tuprogning bunday holda bo’lishi, tuproq bilan urug’laming zich
tegib turishi va maysalarning qiyg’os o’nishini ta’minlaydi.

Yer haydalganda tuproqda yetarli nam bo’lganda plugdan keyin agregatga
borona va molani qo’shish, tuprogni bir tekis mayda, donador holga keltiradi.

Yumshoq qavatli tuproq hosil giladi. Ammo tuprogning boronalanib,
molalangandan keyingi holati, ko’pincha ekishni o’tkazishga javob bermaydi.
Bunday holdagi tuproqglarda kesak ko’p bo’ladi, g’ovakligi katta bo’ladi, namlik
tez yo’qoladi. Shuning uchun yer haydalgandan keyin kultivator yoki chizel
borona va mola bilan bir-ikki ishlanadi, natijada kesaklar maydalanib, tuproq
zichlanib, tekislanadi va ekishga tayyor bo’ladi.

Qattiq bug’doy ekilguncha dalada begona o’tlar paydo bo’lsa 2-3
kultivasiya bilan boronalash o’tkaziladi. Birinchi kultivasiya (o’tkaziladigani)
urug’ ekiladigan chuqurlikda o’tkaziladi.

O’g’itlash. Qattiq bug’doy yuqori hosildorlikka ega bo’lib, tuproq
unumdorligiga va o’g’itlashga juda talabchan. Bir sentner don va shunga
muvofiq samon hosil qgilish uchun 3,7 kg azot, 1,3 kg fosfor va 2,3 kg kaliy

o’zlashtiradi. O’g’itlash hamma tipdagi tuproglarda qattiq bug’doy hosildorligini
oshiradi.

Sug’oriladigan yerlarda qattiq bug’doydan yuqori hosil olishning
shartlaridan  biri yetarli miqdorda o’g’itlarni  solishdir. Tajribalamni
ko’rsatishicha, sug’oriladigan yerlarda o’g’itlar qattiq bug’doy hosildorligini
gektaridan 26 — 36 sentnerga oshiradi.

Qattiq bug’doy 60 s/ga don hosili shakllantirganda oziqa moddalariga
talabi o’rtacha 200 — 220 kg azot, 60 — 80 kg fosfor, 130 — 140 kg kaliyni tashkil
qgiladi. Ammo bu ko’rsatkich o’simlikni nam bilan ta’minlangaligiga, navga,
mineral oziglanish darajasiga bog’liq.

Rejalashtirilgan  hosilga, ilmiy asoslangan o’g’it me’yorlarini
belgilanganda tuproq agrokimyoviy kartogrammasi hosil bilan chiqib ketadigan
asosiy oziga moddalari, solingan o’g’itlardan va tuprogdan oziqa moddalamni
o’simlik tomonidan o’zlashtirishi koeffisiyenti hisobga olinadi.

Qattiq bug’doy sug’oriladigan yerlarda o’stirilganda mineral o’g’itlarga,
aynigsa azotli o’g’itlarga juda talabchan, o’simlik naychalash va boshoglash
fazalarida azotni eng ko’p o’zlashtiradi. Bu davrda azotli oziglanish me’yorida
bo’lganda, boshoq yaxshi rivojlanadi, undagi boshoqchalar va don soni oshadi.

Tajribalarning ko’rsatishicha fosforli o’g’itlar chuqur solinganda sayoz
solingandagiga nisbatan besh barobar to’laroq o’zlashtiriladi va uning o’simlik
tarkibidagi miqdori sayoz solingandagiga nisbatan 1,5 barobar ko’p bo’lgan.
Fosfor tuproqda deyarli harakat qilmaydi, ko>chib yurmaydi. Fosfor tuprogning
singdiruvchi kompleksiga (TSK) tez adsorbsiyalanadi va suv tuproqda yetarli *
bo’lganda ham 1,0 — 4,0 sm kenglikda tarqalishi mumkin.

Qattiq fosforli o’g’itlar tuproqda nam yetarli bo’lgan, atmosfera
yog’ingarchiliklari ko’p bo’lgan yillari ham tuproq yuzasiga sochib solinganda
ularni 85 — 95 foiz, tuproq yuzasidan 2 sm pastga siljiydi. Bu chuqurlikdagi
tuproq qatlamida o’simlik ildizlari, tuproq qatlami tez qurib qolishi tufayli
tarqalmaydi. Binobarin tuproq yuzasiga solingan fosforli o’g’itlar o’simlik
tomonidan deyarli o’zlashtirilmaydi.

Qattiq bug’doy fosforni o’sish davrining dastlabki haftalarida jadal
foydalanadi va tuplashdan gullashgacha bo’lgan davrda umumiy
o’zlashtiriladigan fosforni % qismini o’zlashtiradi. Forforli o’g’itlar ildiz
tizimining rivojlanishiga, uning Kkattaligi va hajmiga generativ organlarini
shakllanishiga ijobiy ta’sir ko’rsatadi hamda qurg’okchilikka va qishga
chidamlilikni oshiradi. O’simlikni fosfor bilan yaxshi ta’minlanishi azotni
o’zlashtirilishini yaxshilaydi. Shuningdek azotli oziqlantirishni optimallashtirish
o’simlik tomonidan fosfor, kaliy, kalsiy hamda bir qator mikroelementlami
o’zlashtirishni yaxshilaydi. Ortiqcha fosfor o’simlikni mis, temir, marganesni
o’zlashtirishini kamaytiradi.

O’simlikni me’yoridan ortiq azot bilan oziglanishi o’suv organlarini
ortiqcha o’sib ketishiga olib keladi va erta bahordagi tuproq namligini tez
kamaytiradi, ko’p poyalari nobud bo’ladi, hamda donlar sifatsiz, mayda bo’lib

qoladi. Tup qalinligi yuqori bo’lgan ekinzorlarda, nam va bulutli ob — havoda
foforning yetishmasligi va o’simlikda fotosintezni sust o’tishi, yutilgan azot va
fotosintez mahsulotlari o’rtasidagi muvozanatni bo’zilishiga olib keladi. Bunda
yutilgan azotni hammasi moddalar tarkibiga kirmaydi va nitrat hamda ammoniy
(ammiak) shaklida o’simlikda to’planadi. Bunday o’simliklar kasalliklar bilan
ko’proq zararlanadi. Erta yotib qoladi, ko’p poyalar nobud bo’ladi. Yotib qolgan
o’simliklarda donning to’lish va pishish sharoiti yomonlashib hosil keskin
kamayadi va sifati yomonlashadi.

Azotli o’g’itlamni kuzda yuqori miqdorda solish o’simlikni ortiqcha o’sib
ketishiga yomon qishlashiga va nobud bo’lishiga olib keladi. Azotni
yetishmasligi yoki ortiqchasi ham hosilni va uning sifatini pasayishiga olib
keladi. O’tmishdoshlar, tuproq agrokimyoviy haritasi hisobga olinib, azotli
o’g’itlar ekish oldidan kuzda va bahorda o’sish davrida bo’lib beriladi. Qattiq
bug’doy aynigsa bahorda azotli oziglanishga talabchan. Bu davrda uni azot bilan
ta’minlash o’simlikni tez o’sishiga, yaxshi tuplashga va ko’p mahsuldor
poyalami hosil bo’lishga olib keladi.

Sug’oriladigan yerlarda bug’doyni o’stirishda o’tmishdoshlar ko’proq
agrokimyoviy kartogramma, nav xususiyatlari hisobga olinib yillik o’g’itlal_'
miqdori belgilanadi. O’zbekistonning janubi — g’arbiy gismidagi yangi
sug’oriladigan tuproqlarda azot 180 — 210, fosfor 90 — 150, kaliy 60 — 100
kg/ga, Zarafshon vodiysining o’tloq va bo’z tuproqlarida azot 180, fosfor 90,
kaliy 60 kg/ga tavsiya etilgan.

‘Qattiq bug’doyni yetishtirishda asosiy o’g’itlashda ‘mineral, organik
o'g'itlar — go’ng, kompost keng qo’llaniladi, ulami solish me’yorlari tuproq
sharoiti, navlarga bog’liq holda turlicha bo’ladi. Asosiy o’g’itlash ekishgacha
o’tkaziladi. Chirigan yoki yarim chirigan go’ng yerni haydash oldidan 20 — 40
t/ga me’yorda solinadi. Gektariga 20 t chirigan go’ng solinganda qo’shimcha 10
—15 s don hosili olinadi. Go’ng yetarli bo’lsa gektariga 60 t solish ham yaxshi
natija beradi. Go’ng solingandan keyin darhol haydalib boronalanadi. Go’ng
solingandan keyin yer haydab tashlanmasa, go’ng tarkibidagi azotni 30 foizi bir
— ikki sutka davomida yo’qoladi.

Asosly o’g’it sifatida fosforli kaliyli o’g’itlarni qo’shib yerni haydash
oldidan solish yaxshi natijalarni beradi. Buning o’simlikni o’sishi va rivojlanishi
kuchayadi, qishga chidamliligi ortadi.

Organik, fosforli, kaliyli o’g’itlar yerni haydash oldidan berilganda eng
yugqori natijalar olinadi.

Mineral o’g’itlaming yillik me’yori quyidagicha tagsimlanadi: fosforli
o’g’itlarning 80 foiz, kaliyli o’g’itlarni hammasi yerni haydash oldidan solinadi,
ekish oldidan kultivasiya bilan 25— 30 foiz azotli, ekish bilan gatorlarga 20 foiz
fosforli o’g’itlar beriladi. Azotli 0’g’itlarni 70 — 75 foiz erta bahorda ikki marta
oziglantirishlar sifatida beriladi. Yillik azotli o’g’it me’yorini 20 foizni bahorda
beriladigan oziqlantirishlar hisobidan olib boshoglash fazasida oziglantirish don

va somon sifatini yaxshilaydi, o’simlikni qung’ir zang kasalligiga chidamliligini
oshiradi.

Qattiq bug’doy azotning ko’pligidan yoki uch yillik bedadan keyingi
unumdor tuproglarga ekilganda juda o’sib ketib yotib qolishi hamda zang
kasalligi bilan zararlanish xavfi tug’iladi. Bunday xollarda fosforli, kaliyli
o’g’itlar yillik me’yorini 20 foiz naychalash fazasi oldidan yoki naychalash
fazasida berilsa yoki gektariga 3 — 5 s kul solinsa yugqori natijalar olinadi.

Qattiq bug’doyni o’stirishda ekish bilan qatorlarga granulalangan
superfosfat gektariga 50 — 70 kg, yoki 30 — 40 kg ammofos solish katta
ahamiyatga ega. Juda ko’plab o’tkazilgan tajribalar granulalangan superfosfat
sug’orilmaydigan yerlarda gektariga 50 kg solinganda 2,7 — 3,4 s qo’shimcha
don hosili olingan. Ekishda ammofosni gektariga 30 kg solish hosildorlikni 5,2
s/ga oshirgan.

Sug’oriladigan yerlarda ekish uchun davlat reyestriga kiritilgan intensiv
qattiq bug’doy navlari mineral o’g’itlarga juda talabchan. Qattiq bug’doy o’sish
davrida oziqa moddalarini bir tekis o’zlashtirmasligidan kelib chiqib
o’simliklarni o’sish davrida tinimsiz yetarli miqdorda oziqa elementlari bilan
ta’minlash maqsadida mineral o’g’itlar aynigsa azotli o’g’itlar oziglantirishlar
sifatida bir necha marta solinadi.

Qattiq bug’doyni mineral o’g’itlar bilan oziglantirish xo’jaliklarda hosilni
va uning sifatini oshiradigan eng muhim agrotexnik usul sifatida keng
qo’llanilmokda. Oziglantirishlar kuzda va bahorda o’tkazilishi mumkin.

Maysa parvarishidagi eng muhim tadbirlardan biri — bu g’allani 1-
oziglantirishni ~ sifatli o’tkazishdir. Hududlaming joylashishiga ko’ra,
oziglantirishning taxminiy muddati 10-25 fevralga to’g’ri keladi. Bunda azotli
o’g’itlar yillik me’yorining 25 foizini berish zarur.

Oziqlantirish eng birinchi navbatda bug’doy maysalari yaxshi
rivojlanmagan maydonlardan boshlanishi kerak. Azotli o’g’itlar bilan qattiq
bug’doyni erta bahorda oziqlantirish muddati bug’doy maysalarining qo’zg’alish
muddatiga yaqin bo’lishi kerak. Yani shu davrda kundalik o’rtacha +4-5°S ni
tashkil etadi. Juda erta yoki kech o’tkazilgan oziglantirishning samarasi
bo’lmaydi. Unumdorligi past maydonlarda g’alla nihollari tuplamasdan
sarg’ayib qolsa, 1 ga maydonga fizik holda o’rtacha 50 kg selitra o’g’iti bilan
qo’shimcha oziglantirib, ketidan sug’orish yaxshi natija beradi. Qattiq bug’doyni
tuplash davrida azotli mineral o’g’itlar va past konsentrasiyali karbomid
o’g’itining suvdagi eritmasi bilan barg orqali oziqlantirish o’simlikning ozuqa
moddalar bilan ta’minlanishini yaxshilab, qishlovga yaxshi kirishi hamda don
hosildorligini 2-5 sentner, kleykovina miqdorini 3-4 foizga oshiradi.

Azotli o’g’itlarni o’simlikning o’sish davrida bir necha marta bo’lib
solish, ularni samaradorligini oshiradi. Bir necha dozalarda bo’lib solingan azotli
o’g’itlash  o’simlikni yaxshi gishlashini ta’minlaydi, yotib qolishga
chidamlilikni, hosildorlikni va don sifatini oshiradi.

Bahorda oziglantirish o’simlikni o’sishi boshlanishi bilan o’tkaziladi.
Keyingi yillarda o’tkaziladigan tajribalarni natijalari bahorda oziglantirishlami
ijobiy harorat yig’indisi hisobiga olgan holda o’tkazish yaxshi natija berishini
ko’rsatadi. Tajribalarda ammiakli selitra gektariga 90 kg ta’sir qiluvchi modda
hisobida solinganda, ijobiy harorat yig’indisi bahoming boshlanishidan 50°
bo’lganda, o’g’it solinmagan variantga nisbatan 8 s/ga oshgan bo’lsa haroratning
yig’indisi 100°S va 250°S ga oshganida hosildorlik 18 s/ga oshgan. Bunda ijobiy
harorat yig’indisi 150°S — 200°S ga yetish naychalash fazasining boshlanishiga
to’g’ri keladi. Binobarin azotli o’g’itlarni bir gismi naychalash fazasini
boshlanishida solinishi lozim.

Azotli o’g’itlamning yillik me’yori 210 kg/ga bo’lganda O’zbekistonning
janubiy mintaqasi Qashqadaryo viloyatida o’tkazilgan bir qator tajribalami
natijalariga ko’ra quyidagicha tagsimlanadi: gektariga 30 kg ekish oldidan
kultivasiya bilan, 75 kg erta bahorda, 75 kg naychalash fazasida, 30 kg
boshoglash fazasi (ildizsiz oziglantirish) da: 60 kg ekish oldidan kultivasiya
bilan 90 kg erta bahorda, 60 kg boshoglash fazasida.

Azotli o’g’itlarni bir qgismini 30 kg/ga boshoglash fazasida berish
hosildorlikni oshirmasada don tarkibidagi oqsil va kleykovina miqdorini
oshiradi. Kuchli bug’doy o’stirishda boshoglash fazasida o’tkazilgan
oziqlantirishlar muhim ahamiyatga ega.

Ishlab chiqarish sharoitida, qattiq bug’doyni bahorda oziglantirishda katta
maydonlarda, eng qulay muddatlarda o’g’itlami bir tekis tagsimlab berish
imkoni hamma vaqt ham bo’lmaydi. Shuning uchun xo’jaliklar kuzgi g’alla
ekinlarini oziqlantirishda tuprogqa o’g’itni kumishga moslashtirgan maxsus S3-
3,6 va SZP -3,6 seyalkalardan foydalanilmokda. Bunda o’g’itlar gator oralariga
4-6 sm chuqurlikda solinadi. Seyalkalar yordamida oziqlantirishlar dalada
tuproq yetilganda o’tkaziladi. Shuning uchun oziglantirish tuproq yuzasiga
sochib berilgandagiga nisbatan kechroq o’tkaziladi. O’g’itlarni seyalkalar
yordamida tuproqqa ko’mib berish, ularni samaradorligini oshiradi va
gektaridan 3,4-5,3 s qo’shimcha hosil olinadi. Aynigsa sug’oriladigan yerlarda
ekiladigan intensiv navlarga ko’p mineral o’g’itlar berilganligi uchun seyalkalar
bilan o’g’itlarni berish ahamiyati katta.

Bahorda ikkinchi oziqlantirishni o’tkazish (naychalash fazasini
boshlanishi) tuprogdagi namlik hisobga olinib, yer usti texnikalari yordamida bir
tekis sochib solinadi. Tuproqda yetarli namlikni bo’lmasligi oziglantirish
samarasini keskin kamaytiradi.

Ko’p xollarda qandaydir sabablarga ko’ra kuzda ekinzorga azotli o’g’itlar
yetarli miqdorda solinmay qolsa, tuproqda azotning miqdori aynigsa nitratlar
kam bo’lsa, erta bahorda o’simlik azotli moddalarga katta ehtiyoj sezadi. Bunda
tuproqdagi bor azotli moddalar o’simlik tomonidan foydalanilgan, bir qismi
yuvilgan, o’simlikda kuz davrida tuplangan qismi esa qish davrida sarflangan
bo’ladi. Mikrobiologik jarayonlar erta bahorda juda sust bo’ladi. Shuning uchun
o’simlik erta bahorda azotga katta ehtiyoj sezadi. Bunday xollarda aynigsa, erta

bahorda o’tkazilgan azotli oziglantirishlar o’simlik ildiz tizimi hamda yer ustini
massasini oshiradi, boshoqlamni yirik va serdon bo’lishini ta’minlaydi. 5

Kuzda azotli oziglantirishlar, kuzgi bug’doy ekilgan dala tuprog’i oziq
moddalarga kambag’al bo’lsa, hamda qandaydir sabablarga ko’ra ekish oldidan
asosiy 0’g’it berilmasa o’tkaziladi.

Turli mamlakatlarda ko’plab o’tkazilgan tajribalar qattiq bug’doyni
boshoqlash yoki donni sut pishish fazalarida o’tkazilgan, o’simlikni barg, poya,
boshoglari orqali (ildiz ishtirokisiz) oziglantirish yaxshi natija berishini
ko’rsatadi. Bunda ildizsiz oziqlantirishda beriladigan azot miqdori gektariga 30
kg (ta’sir giluvchi modda hisobidan) oshmasligi lozim. Bu usulda beriladigan
azotli o’g’itlar miqdori ko’p bo’lsa, ular ikki bo’lib oziglantirishlar orasi 8 kun
qilib o’tkaziladi. Ildizsiz oziqlantirishlarni gektariga 30 kg dan ortik qo’llash
barglami jiddiy jarohatlashiga olib keladi. Bunday oziglantirishlarni gektariga
30 kg miqdorda o’tkazish tavsiya etilgan va asosan don sifatini oshirishga
qaratilgan. O’simlikni boshoqlash va sut pishish fazasida o’tkazilgan bunday
barglar orqali oziglantirishlar don tarkibidagi ogsilni 1,5-2,5 foiz, kleykovinani
2-4 foiz, hosildorlikni 2,5-3,0 s/ga oshirgan. Barglar orqali oziqlantirishlar katta
maydonlarda boshoglash yoki sut pishish davrida samolyotlar yordamida
bajarilishi mumkin. Qo’llaniladigan bir kg NPK hisobiga 7-8 kg don olinadi.

Bug’doyni boshoglash fazasi boshlanishida mikroelementlar bilan
oziglantirilganda dondagi kleykovina miqdori eng ko’p bo’lishi kobalt va
molebdenni toza holda qo’llaganda olinadi.

G’allaning boshoglash, gullash, don shakllanish va don to’lish fazalarida
azotli o’g’itlar yillik me’yorining 15-20 foizini berish kerak. Shuningdek don
sifatini yaxshilash maqsadida gektariga 65 kg (tasir etuvchi modda hisobida 35
kg) mochevinani 300 litr suvdagi eritmasi bilan barg orqali oziqlantirish tavsiya
qilinadi. Oziq moddalar yetarli bo’lsada, tuproq namligi yetarli bo’lmasa
o’simlik o’sish jarayoni pasayadi. Buning uchu gektariga 800-1000 m’ hisobida
pekal yoki sharbat bilan sug’orish yaxshi natija beradi.

Ildiz ishtirokisiz, barglar orqali oziqlantirilganda oziqa elementlarini
o’simlik tomonidan o’zlashtirilish jadalligiga, o’simlik turiga, rivojlanish
fazalariga, o’g’it tarkibidagi ionlarga bog’liq bo’ladi. Barglarga hamma o’g’itlar
orasida azot birikmalari tez 3 — 5 soatda kirib borsa, kaliy kationlari sekinroq 6 —
9 soatda, undan ham sekinroq 15 — 25 soatda fosfor va sulfat kislota anionlari
kirib boradi, o’zlashtiriladi. O’suv davrida vegetativ organlar oziqa elementlarini
generativ organlarga nisbatan tez o’zlashtiradi. O’simlik hayotining birinchi
yarimida ildiz tizimi uni oziga moddalarga bo’lgan talabini qondiradi va shuning
uchun shu davrda barglar orqali oziglantirish o’tkazilmaydi. Generativ
organlarni hosil bo’lishi bilan ildiz tizimi o’simlikni oziqa moddalarga bo’lgan
talabini to’la qondira olmaydi. Bu davrda oziqa moddalar vegetativ organlardan
generativ organlarga o’tib boshlaydi (reutilizasiya). Natijada o’suv organlarida
oziga moddalar miqdori kamayadi. Shuning uchun azotli oziga elementlari
o’simlik vegetativ organlari tomonidan jadal o’zlashtiriladi.

